ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

461. fundur byggðarráðs Húnaþings vestra haldinn mánudaginn 30. október 2006 kl. 10:00 á skrifstofu sveitarstjóra.

Dagskrá:

1. Viðræður við fulltrúa Heilbrigðisstofnunarinnar á Hvammstanga.

2. Viðræður við forstöðumann tæknideildar.

3. Hönnun viðbyggingar við Grunnskólann á Hvammstanga.

4. Bréf Styrktarsjóðs EBÍ.

5. Erindi Stígamóta.

6. Bréf Ingibjargar Jónsdóttur.

Afgreiðslur:

1. Fulltrúar Heilbrigðisstofnunarinnar Hvammstanga eru mættir til samráðsfundar við byggðarráð Húnaþings vestra. Kynntu þeir fyrir byggðarráði ýmiss atriði er varða rekstur stofnunarinnar m.a. rekstrarstöðu, fjölgun innlagna og legudaga, gerð reiknilíkans um rekstur heilbrigðisstofnana og rekstrarframlög skv. fjárlagafrumvarpi. Einnig rætt um dagvistarþjónustu fyrir aldraða, frumvarp um heilbrigðisþjónustu og verkefni um sértækar hvíldarinnlagnir. Byggðarráð samþykkir að sækja um úthlutun tveggja dagvistarrýma fyrir aldraða til heilbrigðisráðuneytisins.
2. Viðræður við forstöðumann tæknideildar. Í tengslum við heildarúttekt á rekstri Hitaveitu Húnaþings vestra lögðu forstöðumaður tæknideildar og skrifstofustjóri fram upplýsingar sem hafa verið unnar í samráði við endurskoðanda sveitarfélagsins um kostnað við vatnsöflun á veitusvæðinu að Reykjum í Miðfirði v/ áætlunar um lagningu hitaveitu í dreifbýli.
Forstöðumaður tæknideildar upplýsti að Garðar Guðmundsson hefði sagt sig frá tilboði í snjómokstur á Hvammstanga. Byggðarráð felur forstöðumanni að leita samninga við Allt verk og flutninga ehf. um snjómokstur á Hvammstanga á grundvelli tilboðs félagsins.

3. Forstöðumaður tæknideildar upplýsti að Sigurður Harðarson arkitekt hafi sýnt áhuga á því að hanna viðbyggingu við húsnæði grunnskóla á Hvammstanga. Sigurður ásamt Magnúsi Skúlasyni eru arkitektar viðbyggingar sem reist var árið 1984. Byggðarráð felur sveitarstjóra, forstöðumanni tæknideildar og skólastjóra að eiga viðræður við Sigurð og annast undirbúning að hönnun viðbyggingar.
4. Fram lagt bréf Styrktarsjóðs EBÍ. Í bréfinu er tilkynnt að ekki hafi verið unnt að veita styrk á árinu 2007 v/ endurskipulagningar á Verslunarminjasafninu á Hvammstanga.
5. Erindi Stígamóta lagt fram. Óskað er eftir rekstrarstyrk frá sveitarfélaginu v/ ársins 2007. Samþykkt að vísa erindinu til afgreiðslu fjárhagsáætlunar ársins 2007.

6. Bréf Ingibjargar Jónsdóttur lagt fram. Gerð er grein fyrir áhuga Flugleiðahótela ehf. á að leigja húsnæði Laugarbakkaskóla til reksturs hótels sumarið 2007. Byggðarráð felur sveitarstjóra að leggja drög að leigusamningi við Flugleiðahótel ehf. um leigu húsnæðisins.
Samþykkt að taka á dagskrá:

7. Sveitarstjóri lagði fram drög að leigusamningi við Félagsheimilið Víðihlíð um leigu á hluta húsnæðis félagsheimilisins undir leikskóladeild frá Leikskólanum Ásgarði. Byggðarráð samþykkir samninginn og felur sveitarstjóra undirritun hans.
Fundargerð upplesin og samþykkt.



Fundi slitið kl. 13:30.
Stefán Böðvarsson(sign.),


Guðný Helga Björnsdóttir

Elín R. Líndal(sign.),



Skúli Þórðarson(sign.).
Áheyrnarfulltrúi:
Oddur Sigurðarson(sign.).
